HADIS — MOTIVASI HIDUVPKU

KUPASAN HADIS TEMATIK (3) :
BACALAH AL-QURAN DENGAN TARTIL

Sebuah riwayat daripada Abi Hurayrah RA, Rasulullah Salla Allah alaih wassalam bersabda:

Bukan dari kalangan umatku sesiapa yang tidak memperkayakan
(memperindahkan) bacaan al-Qur’an mereka.
[Al-Bukhari. 2004. Sahih al-Bukhari, Kitab al-Tauhid wa al-Rad ‘an ‘ala al-Jahmiah wa Ghayrihim, Bab
Qawl Ta’ala : Surah al-Mulk al-Ayah 13, no hadis 7527. Penyusun: Muhammad Fu’ad Abdul Bagqi.
Qahirah: Dar lbnu al-Haytham]

Maksudnya:

Ibnu Hajar al-‘Asqalani mengulas hadis tersebut di dalam syarahnya:

Maksudnya:
Apa yang diizinkan Allah adalah untuk sesuatu dibenarkan bagi Nabi memperelokkan
(mengindahkan) bacaan al-Quran baginda dengan suaranya supaya terpancar manfaat
daripadanya.
[Ibnu Hajar al-¢Asgalani. 2001. Fath al-Bari bi Syarh Sahih al-Bukhari. Penilai: Abdul Qadir Syaibah al-
Hamad, jil. 13, hlm. 511. Sa’udi: Sahib al-Sami al-Maliki al-Amir al-Sultan Ibn Abdul Aziz al-Sa’ud]

Senada dengan kenyataan hadis baginda yang memperkukuhkan lagi kepentingan
seorang mukmin itu untuk memperbaiki bacaan al-Quran mereka. Sebuah riwayat daripada al-
Bara’ bin ‘Adhib RA, berkata baginda Nabi Salla Allah alaih wassalam bersabda:

Perindahkanlah (perelokkanlah) suara-suara kalian melalui bacaan al-Qur’an.
[Abu Hatim, Muhammad bin Hibban al-Busti. 1989. Al-lhsan fi al-Taqgrib Sahih lbnu Hibban bi Tartib
Ibnu Balban, Kitab al-Raga’iq wa Qira’h al-Qur’an, Bab Ibahah Tahsin al-Mar’ sautah bi al-Qur’an, jil.
3, hlm. 25, no hadis 749. Penilai: Syu’aib al-Arnaout. Bayrut: Mua’ssasah al-Risalah]

Maksudnya:

Keterangan umum:

Al-Quran merupakan sebuah kitab yang diwahyukan kepada baginda Nabi Salla Allah alaih
wassalam mempunyai 114 surah. Pelbagai elemen dan pendekatan yang sedia ada dalam
lembaran wahyu itu dihidangkan antaranya penceritaan kisah-kisah nabi dengan kaum mereka
terdahulu, al-Targhib dan al-Tarhib dan hukum-hakam syariat. Di samping memahami teks dan
konteks al-Quran, masyarakat juga perlu membacanya dengan bertajwid dan bertadabbur secara
tartil, tahqiq, tadwir dan hadar.



